
Махпузахон Юсупова асли Балиқчи 
туманининг чекка Қумтепа маҳалласида 
туғилиб ўсган. Тумандаги 43-ўрта мактаб-
ни тамомлагач, бир муддат мактабда лабо-
рант бўлиб ишлади. Сўнг Андижон қишлоқ 
хўжалик институтига ўқишга кириб, 1995 
йилда институтни имтиёзли диплом билан 
тамомлади. Меҳнат фаолиятини ўзи таҳсил 
олган институтда Ўсимликларни ҳимоя қилиш 
кафедрасида ассистент вазифасида бошлаган. 

Шундан сўнг у Агрокимё, тупроқшунослик 
ва ўсимликларни ҳимоя қилиш, Ўсимликлар 
ҳимояси ва карантини кафедраларида ўқи-
тувчи, катта ўқитувчи, доцент, кафедра му-
дири лавозимларида педагогик фаолиятини 
илмий-тадқиқот ишлари билан бирга олиб 
борди. 2002 йилда қишлоқ хўжалик фанлари 
бўйича номзодлик диссертациясини ёқлаган 
бўлса, 2016 йилда “Қишлоқ хўжалик экинлари 
зарарли организмларининг биоэкологиясини 
ўрганиш ва уларга қарши уйғунлашган ҳимоя 
тизимини такомиллаштириш” мавзусидаги 
илмий иши билан фан доктори бўлди. 

– Касбим, илм-фан ҳаётимнинг мазмунига 
айланган, – дейди профессор Махпузахон 
Юсупова. – Бу йўлда не-не синов, машаққат-
лардан ўтдим. Ўқиш, ўрганиш, интилишдан 
тўхтамадим. Интилганга толе ёр, деганлари-
дай, ўзим орзу қилган, интилган мақсадларга 
эришдим. 

Илм-фан йўлида қалбидаги орзу-ниятлар-
ни рўёбга чиқарган Махпузахон Юсупова бу-
гун минглаб шогирдларнинг устози, ўз илмий 
мактабини ярата олган олима сифатида кенг 
жамоатчилик орасида ҳурмат-эътибор топган. 

Илм фан ва ахборот-коммуникация 
технологиялари жадал тараққий этиб 
бораётган бугунги шароитда дунёнинг 
ривожланган мамлакатларида давлат ва 
жамият бошқаруви, иқтисодиёт, саноат, 
ижтимоий ҳимоя, таълим, тиббиёт, бандлик, 
қишлоқ хўжалиги, мудофаа, хавфсизлик, 
туризм, кутубхона ва бошқа соҳаларда 
замонавий ахборот технологиялари ва 
сунъий интеллект имкониятларидан кенг 
фойдаланиш урфга кирмоқда.

Ўзбекистонда ҳам ахборотлаштириш ва 
рақамли иқтисодиётни ривожлантириш орқа-
ли 2030 йилга қадар инновацион тараққий 
этган давлатлар қаторидан ўрин эгаллаш усту-
вор вазифа сифатида белгиланган. Мисол учун 
қишлоқ хўжалиги, банк, солиқ,  транспорт 
соҳасида сунъий интелект технологияларини 
қўллаш вазифалари белгиланган. Технология-
лар ва ахборот тизимларининг ривожланиши 
билан буни турли соҳаларга, шу жумладан, 
кутубхоналарга жорий этиш зарурати ортиб 
бормоқда.

Кутубхонада китобни тўғри қидиришни 
соддалаштириш ва тезлаштириш мумкин.

Бугунги кунда китобнинг тақдири қан-
дай? Кутубхонага ким ва нима учун кела-
ди? Қоғозли китоблар электрон китоблар ва 
рақамли технологиялар босими остида омон 
қоладими? Шунинг учун ҳам ҳозирда кутубхо-
налар рақамлаштиришга ўтмоқда – қоғозли 
китоблар сканер қилиниб, электрон ҳолатга 
айлантирилаяпти.

Рақамли кутубхонанинг яна бир афзал-
лиги бу масофа танламайди. Фарқи йўқ, ки-
тобхон қаерда ва қанча масофа узоқдалиги. 
Китобни электрон ҳолатда бир неча сония-
ларда олиш мумкин. 

“Ўзбекистон Республикаси Президенти-
нинг 2023 йил 7 июлдаги “Аграр соҳада илм-
фан, таълим ва ишлаб чиқаришни интегра-
ция қилиш орқали сифат ва самарадорликни 
оширишнинг қўшимча чора-тадбирлари 
тўғрисида”ги қарори ижросини таъминлаш 
мақсадида,  Кутубхона фаолиятида автомат-
лаштириш бўйича энг мос ва замонавий 
усуллардан бири - Электрон ахборот ресурс 
маркази ташкил этилди. Кутубхонада мавжуд 
илмий ишлар, ўқув ҳамда илмий адабиёт-
ларни тўлиқ инвентаризациядан ўтказиш  
мақсадида, “Китобларни рўйхатга олиш ва 
илмий-методика хизмати”, “Китобларни 
таснифлаш ва каталогларни ташкил қилиш 
хизмати”, “Китобхонларга хизмат кўрсатиш 
ва электрон кутубхона хизмати”, “Китоблар-
ни сақлаш ва реставрация қилиш хизмати”, 
“Ахборот-библиография хизмати” бўлимлари 
ходимлари томонидан ҳафта давомида уч 
мингдан зиёд адабиётлар инвентаризация 
қилинмоқда. Ҳозирги кунга келиб  йигирма 
уч  минг адабиётлар инвентаризация қилин-
ди ва бу жараён давом этмоқда.

(Давоми 2-саҳифада)

МУКОФОТЛАШ Т¤¢РИСИДА
Мамлакатимизда мўътабар аёл зотига улкан эҳтиром кўрса-

тиш, давлат ва жамият ҳаётида тутган ўрни ва нуфузини ошириш, 
шунингдек, ўзининг самарали меҳнати, бой тажрибаси билан 
юртимизда олиб борилаётган кенг кўламли ислоҳотлар жараё-
нида фаол қатнашиб, Янги Ўзбекистонни барпо этиш, халқимиз 
фаровонлигини юксалтириш йўлида ташаббус ва ибрат кўрсатиб 
келаётган, оилаларда маънавий-ахлоқий муҳитни мустаҳкамлаш, 
ёшларимизни она Ватанга муҳаббат, миллий ва умуминсоний 
қадриятларга ҳурмат руҳида тарбиялашга катта ҳисса қўшаётган 
хотин-қизларни муносиб тақдирлаш мақсадида қуйидагилар 
мукофотлансин: 

“Меҳнат шуҳрати” ордени билан
Аннакличева Гулистан Ахмедовна – “Қорақалпоқ адабиёти” 

газетаси бош муҳаррири, Қорақалпоғистон Республикаси
Бағишова Билимхон Алимбековна – Чортоқ туманидаги 

“Соз-сой” маҳалла фуқаролар йиғини хотин-қизлар фаоли, На-
манган вилояти

Жўрақулова Рано Муҳамеджановна – Самарқанд вилояти 
мусиқали драма театрининг драма артисти

Рахимова Гулоро – Хоразм вилояти мусиқали драма театри-
нинг етакчи саҳна устаси

Рахимова Райхон Абдурасуловна – Сурхондарё вилояти 
ҳокимлиги ҳузуридаги фуқароларнинг ўзини ўзи бошқариш 
органлари ходимларининг малакасини ошириш ўқув курси 
директори

Эгамбердиева Тургуной Ахамаджоновна – Фарғона давлат 
университетининг Ўзбекистон тарихи кафедраси профессори, 
Фарғона вилояти

“Дўстлик” ордени билан
Аймуратова Лиза Айтмуратовна – “Қуўаниш жарма” ирри-

гация тизими бошқармаси муҳандис-гидротехниги, Қорақал-
поғистон Республикаси

Аслонова Эмма Сергеевна – Ўзбекистон Республикаси Олий 
Мажлиси Қонунчилик палатасининг Бюджет ва иқтисодий ис-
лоҳотлар қўмитаси аъзоси

Ахмедова Махсума Тўхтамуродовна – Ўзбекистон Ёзувчилар 
уюшмаси аъзоси, ёзувчи

Бахрамова Ризвон Ахроровна – Бухоро вилояти бош имом- 
хатибининг хотин-қизлар масалалари бўйича ёрдамчиси, бош 
отинойиси

Вохидова Матлубахон Маноновна – Сўх туманидаги “Мул-
ки Бовоҳид” масъулияти чекланган жамияти раҳбари, Фарғона 
вилояти

Джакеева Замира Дербисовна – Томди тумани санитария- 
эпидемиологик осойишталик ва жамоат саломатлиги бўлими 
бошлиғи, Навоий вилояти

Джуралиева Азамат Тураевна – Термиз туманидаги “Темур 
бобо” фермер хўжалиги агрономи, Сурхондарё вилояти

Дўлибоева Барчиной Абдурасуловна – Бахмал туманидаги 
“Барлос” фольклор жамоаси бадиий раҳбари, Жиззах вилояти

Есимханова Регина Александровна – “Ўзбекистон темир 
йўллари” акциядорлик жамиятининг Тошкент юк вагон депоси 
вагон йиғув цехи кран машинисти

Зянгурова Рузалия Шафкатовна – Сирдарё вилояти их-
тисослаштирилган спорт мактабининг енгил атлетика бўйича 
мураббийси

Искандарова Роза Рахмановна – Ўзбекистон давлат хорео-
графия академиясининг хореография педагогикаси кафедраси 
доценти

Каюмова Маликахон Абдурахимовна – Поп туманидаги 
“Papfen” масъулияти чекланган жамияти оператори, Наманган 
вилояти

Мурадова Гулзира Сариевна – Миришкор туманидаги “Янги 
Миришкор агропилла” масъулияти чекланган жамияти пилла-
чиси, Қашқадарё вилояти

Сергеева Юлия Владимировна – Ўрта Чирчиқ туманидаги 
“Ким Пен Хва чорва” фермер хўжалиги бошлиғи, Тошкент вилояти

Хамроева Гулноза Маматмуратовна – Пастдарғом тумани-
даги 8-оилавий болалар уйи раҳбари, Самарқанд вилояти

Ходжаева Сайёра Атахановна – Демократия ва инсон 
ҳуқуқлари институти директори

Шерова Саодат Отажановна – Шовот туманидаги “Шовот 
қалъа биосервис” масъулияти чекланган жамияти раҳбари, 
Хоразм вилояти

Эргазиева Майрамхон Сатволдиевна – “Ҳунарманд” уюш-
масининг Андижон вилояти бошқармаси аъзоси, дўппидўз

Ягафарова Наиля Мунировна – “12-трест” акциядорлик 
жамиятининг архитекторлар ва дизайнерлар бўлими етакчи 
архитектори, Тошкент шаҳри

II даражали “Соғлом авлод учун” ордени билан
Бафоева Сидиқа Хамроевна – Когон шаҳридаги “Арабхона” 

маҳалла фуқаролар йиғини хотин-қизлар фаоли, Бухоро вилояти
Норбаева Зеваржон Тангрибергановна – Қўшкўпир тума-

нидаги 1-ихтисослаштирилган умумий ўрта таълим мактаб-ин-
тернатининг кимё фани ўқитувчиси, Хоразм вилояти

Ташматова Зулфия Азизовна – Чилонзор туманидаги “Кўр-
кам” маҳалла фуқаролар йиғини раиси, Тошкент шаҳри

II даражали “Саломатлик” ордени билан
Буриева Шарофат – Пахтачи туманидаги “Ҳакимқул” оилавий 

шифокорлик пункти мудири, Самарқанд вилояти
(Давоми 2-саҳифада)

Абдурашид Яҳёевичга муносиб таъриф 
бериш жуда қийин. Гўёки барча инсоний фа-
зилатларни санаб ўтсак ҳам камдек туюлади.

Агар ота фарзандларга ҳалол едириб, 
ичирса, қалбида ёшликдан илмга меҳр уй-
ғотса, юрагига фақат ва фақат яхшилик, 
эзгулик уруғини қадаса, инсон шундай ка-
мол топиши мумкин экан. Ҳа, Абдурашид 
Убайдуллаев бугун неки муваффақият ва 
эътирофга сазовор бўлган бўлса, бунинг 
барчасига падарибузруквори – Яҳёхон ота 
берган таълим-тарбия сабаб эканини таъ-
кидлайди. Касби ўқитувчи бўлган Яҳёхон ота 
6 фарзандга шундай ўгитларни берди: “Энг 
аввало ҳалол, тўғри ва адолатли бўл, шунда 
ҳеч қачон бошинг эгилмайди, кўнглинг хижил 
тортмайди. Илм ўрганишдан асло тўхтама, 
илм инсонни юксакликка кўтаради. Одам-
лар дардини ўз дардингдек ҳис қил, ёрдамга 
муҳтож инсоннинг ҳеч қачон кўкрагидан 
итарма, ҳеч бўлмаса ширин сўзинг билан 
дардини арит, бу дунёда сендан шу қолади”. 
Ота фарзандлар тўнғичи бўлган Абдурашид 
акага табиийки, нисбатан талабчанроқ бўлди. 

Зиёли ота, маънавияти юксак она тарбиясини 
олган, ўгитларига амал қилган фарзандлар ва 
айниқса, бизнинг қаҳрамонимиз Абдурашид 
Убайдуллаев ҳаётда камлик кўрмади. Аксин-
ча, элда ҳурмат ва эътибор топди.

Абдурашид Убайдуллаев Тошкент тўқима-
чилик ва енгил саноат институтини муҳан-
дис-механик мутахассислиги бўйича тугат-
гач, меҳнат фаолиятини Наманган шойи ва 
костюмбоп матолар комбинатида бошлади. 
Қарийб ўн йилдан ортиқ вақт оддий уста-ме-
ханикликдан бош директор ўринбосарлиги-
гача бўлган вазифаларда ишлади. 1983 йилда 
уни Поп нотўқима материаллар фабрикасига, 
орадан икки йил ўтиб, Наманган нотўқима 
матолар ишлаб чиқариш бирлашмасига ди-
ректор этиб тайинлашди. Ўз соҳасининг би-
лимдони, юксак бошқарувчилик салоҳиятига 
эга бўлган мутахассисга 1990 йилда Халқ де-
путатлари Наманган шаҳар Кенгаши ижроия 
қўмитаси раисининг биринчи ўринбосарлиги 
ишониб топширилди. Шу йили унга яна бир 
масъулиятли вазифа топширилди. Давлато-
бод тумани ҳокими этиб тайинланди. Ўша 

пайтдан то шу кунгача вилоят ҳокимининг 
ўринбосари, Наманган шойи ишлаб чиқа-
риш бирлашмаси бош директори, вилоят 
Саноат-савдо концерни раиси ўринбосари, 
“Намангантекстиль” ҳиссадорлик жамияти 
бошқаруви раиси, Наманган ҳудуддий стан-
дартлаштириш ва метерология бошқармаси 
бошлиғи, Ўзбекистон Халқ демократик пар-
тияси вилоят Кенгаши раиси, вилоят фермер, 
деҳқон хўжаликлари ва томорқа ер эгалари 
кенгаши раиси ўринбосари каби вазифаларда 
фаолият олиб борган Абдурашид Яҳёевич 
бу йилларни шунчаки яшаб ўтмади. Балки 
тажриба тўплади, одамлар корига яради, 
нафақат жамоада, балки ҳаётда, одамлар 
ўртасида тенгликни, адолатни хуш кўрадиган, 
керак бўлса, шу икки тамойилни таъминлаш 
йўлида собитқадамлик билан  курашувчан 
инсонга айланди.

Бугун Наманганда текстиль соҳасини, уни 
ривожлантириш йўллари ва бу йўналишдаги 
тадбиркорлик илмини ундан яхши билади-
ганлар кам десак, муболаға бўлмаса керак. 
Қолаверса, Наманган вилояти ҳокими ўрин-
босари бўлиб ишлаган йилларида Бургутали 
Рафиқалиевдек азиз инсон билан елкама-елка 
фаолият олиб борди, ундан кўп нарсаларни 
ўрганди. Вилоятни ривожлантириш, халқ 
ҳаётидаги мавжуд муаммоларни самарали 
ҳал этиш, соҳаларни бошқаришни ўз эгала-
рига топширишда узоқни кўра олиш, кадрлар 
салоҳиятини тўғри чамалай билиш муҳимли-
гини англади. Раҳбар одамлар орасида кўпроқ 
бўлиши кераклигини ҳис этди ва бунга амал 
қилди. Натижада халқ меҳрини қозонди. Буни 
у билан узоқ йиллардан буён ҳамфикр, ҳам-
маслак бўлган замондошларимиз ҳам тасдиқ 
этадилар. Жумладан, Ўзбекистон Республика-
си Олий Мажлиси Қонунчилик палатасининг 
Спикери Нурдинжон Исмоилов Абдурашид 
Убайдуллаев ҳақида шундай дейди: Абду-
рашид Яҳёевич – уйғоқ қалб эгаси. У киши 
кўз ўнгимда мамлакатимиз мустақиллигини 
кўз қорачиғидай асраб-авайлайдиган, қа-
дрига етадиган, давлат тараққиёти, жамият 
равнақи, миллатимиз фаровонлиги йўлида 
курашадиган инсон сифатида гавдаланади. 
Мустақиллигимизнинг илк йиллари эди, дав-
лат бошқаруви тизимида “ҳокимлик” инсти-
тути жорий этилиб, вилоятларни ҳокимлар 
бошқара бошлади. Барча вилоятлар қатори 
Наманганда ҳам оғир ижтимоий-сиёсий ва-
зият ҳукмрон бўлган.

(Давоми 2-саҳифада)

НАМАНГАН ВИЛОЯТИ

ХАЛҚ МЕҲРИДАН ЮКСАЛГАН ИНСОН
Аллоҳ бандасининг тақдирини белгилайди, ризқини улашади. Бироқ 

қолгани инсоннинг ўзига боғлиқ: ҳалол бўлса, барака топади, ҳаракат 
қилса, яхши яшайди, илм эгалласа, мартабага эришади, ўзига  насиб этганни 
ўзгаларга ҳам раво кўрса, одамлар орасида ҳурмат ва қадр топади...

Бу сўзларни қоғозга тўкар эканмиз, кўз ўнгимизда салобатли ва самимий 
инсон сурати гавдаланади. Бу – Абдурашид Убайдуллаев!

Илмий-педагогик фаолияти давомида 
олима 100 нафардан ортиқ бакалавр ва 20 
нафар магистрнинг илмий ишларига раҳбар-
лик қилган. Бундан ташқари, 300 дан ортиқ 
илмий мақола, 20 та монография, 8 та ихти-
ро бўйича гувоҳнома, 6 та ўқув қўлланма ва 
дарслик муаллифидир. 

Махпузахон Юсупова фаолияти давомида 
устозлик мақомининг юксак даражасига эри-
ша олган олимадир. У талабаларнинг, шогирд-
ларининг ўз иқтидор ва салоҳиятларини юзага 
чиқариши, илмий-тадқиқот иши олиб бориши 
учун зарур барча ёрдамни кўрсатиб келади. 

– Устозимиз Махпузахон Юсупованинг кў-
маги, маслаҳатлари билан мен каби кўплаб ёш 
педагоглар илмий йўналишда катта ютуқлар-

ни қўлга киритдик, – дейди Андижон қишлоқ 
хўжалиги ва агротехнологиялар институти 
доценти, PHD техника фанлари фалсафа док-
тори Дилфузахон Каримова. – Хусусан, менинг 
илмий фаолиятимда устозимнинг ўрни ва 
роли ниҳоятда катта. “Хотин-қизларнинг энг 
яхши 100 та инновацион лойиҳаси” республи-
ка танловида ғолиблар қаторидан жой олдим. 
Умуман, эришаётган ютуқларимда устозим-
нинг алоҳида хизматлари бор. Устознинг ҳа-
вас қилса арзийдиган, ибратли фаолияти биз 
учун ҳамиша намунадир. Биз – ёш педагоглар 
келгусида устозимиз изидан бориб, илм-фан 
йўлида янада улкан ютуқларга эришишга 
астойдил ҳаракат қиламиз.

(Давоми 2-саҳифада)

АНДИЖОНЛИК ИХТИРОЧИ АЁЛЛАРНИНГ САРДОРИ

Қишлоқ хўжалиги соҳасида фан доктори, профессор даражасига етишиш, айниқса, аёл киши учун осон эмас. Бунинг учун  
илм-фан сирларини ўрганиш йўлида қанча-қанча синову машаққатлардан ўтишга тўғри келади. Андижонлик Махпузахон Юсупова ана 
шундай синовлардан ўтиб, юксак илмий унвонга сазовор бўлган, эл-юрт ўртасида ҳурмат-эътибор топган олима аёллардан биридир.

Аммо шундай нашрлар юзага келадики, 
унинг дунёга келиши мамлакат ҳаётида 
катта воқелик бўлади ва бу кун юрт тари-
хининг саҳифасига киради. Мен ўз фаолия-
тимда шу каби бир воқеликнинг тарихга 
киришида кўпгина ҳамкасблар қаторида 
гувоҳ ва иштирокчи бўлганимдан фахрла-
ниб юраман. Бу “Тафаккур” журналининг 
юзага келиши эди.

Бу гапни нега ўртага ташлаяпман? Ке-
чагина қўлимизга “VATAN” деб номланган 
янги журнални тутқазишди. Муассис: Ўз-
бекистон касаба уюшмалари Федерацияси. 
Хўш, бу қай даражадаги янгилик? Аслида 
буни келажак белгилайди. Аммо менинг 
назаримда бу воқеликда тарих зарварақла-
рига муҳрланишга даъвогарлик белгилари 
ҳозирданоқ сезилиб тургандек. 

Журнал тақдим этиларкан, унинг илк 
сони билан бирга журнал таҳрир ҳайъати 
раиси, лойиҳа раҳбари, Ўзбекистон касаба 
уюшмалари Федерацияси раиси Қудратил-
ла Рафиқовнинг алоҳида қоғоздаги изоҳи, 
айтиш мумкинки, қисқа сатрларда ифода-

ВАТАН ИЧИНДА “VATAN”

ланган тақдимот матни ҳам тақдим этилган. 
Матн ниҳоясида муаллиф нашр мақсадини 
янаям қисқа ва лўнда, айни дамда жуда ту-
шунарли қилиб изоҳлайди: “Ўйлаймизки, 
бу минбар Сиз учун ҳам ўз туйғуларингиз 
– Ватан ва Миллатга муҳаббатингизни изҳор 
этмоғингиз учун бир имконият бўлиб хиз-
мат қилади.”

Бу нашрнинг юз очиши мамлакатимиз 
ҳаёти тарихидан ўрин олишига ишоралар 
қилдик. Бу нималарда сезилди, кўринди? 
Нашр юзага келиши учун шу даражадаги 

эътиборнинг, яъни Федерация раҳбарияти-
нинг ўзи бош-қошлиги ва бевосита иштиро-
ки бу ишорамизга биринчи асос. Иккинчи-
дан, нашр таҳрир ҳайъатидан юртимизнинг 
энг салмоқли даражага эришган ижодкор-
лари ўрин олишгани. Бундай ижодкорлар 
назаридан ўтган битиклар, хусусан, журнал-
нинг илк сонидаги материаллар залвори бу 
хулосамизга кейинги асослар бўла олади. 
Одатда ўқувчи журнални ўқишга киришиш-
дан олдин унинг саҳифаларини варақлай-
ди, сарлавҳаларни ўқийди, шу сарлавҳа 
остидаги битикнинг моҳиятига эътибор 
қаратади ва шу ўлчов билан қайси мақола 
ёки бадиани аввал ўқишни мўлжаллайди, 
бунда муаллифнинг кимлигиям унга кўмак 
беради. “VATAN”нинг илк сони эса ўқувчига 
бундай танлов имконини бермайди. Зотан, 
улар ичидан бирини биридан кейин тан-
лаб ўқиб бўлмайди. Ҳар материал ўзининг 
кучи билан, сарлавҳасидан бошлаб ўзига 
тортаверади. Бу эътирофларимиз аввалги, 
яъни журнал дунёга келишининг тарихга 
дахлдорлик борасидаги эътирофимизни 
ҳақиқатга янада яқинлаштиради назаримда.

Чори ЛАТИПОВ,
Ўзбекистонда хизмат кўрсатган 

журналист.

Юртимизда нашрлар сони кам эмас. Баъзан уларнинг сони фалончага етди, деган ҳисоботлар ҳам 
кўнгилни чоғлайдиган янгилик бўлмай қолди. Янги юз очаётган нашрлар ҳақидаги хабарларни ҳам оддий воқелик 
сифатида қабул қиладиган бўлиб қолдик. 

(Боши 1-саҳифада)
Нормуродова Маърифат Эгамуродовна – Шеробод тумани-

даги “Euro Med Plus” диагностика ва даволаш маркази раҳбари, 
Сурхондарё вилояти

Холбоева Гулноз Бахадировна – Тошкент шаҳри тез тиббий 
ёрдам клиник шифохонаси анестезиолог-реаниматологи

“Соғлом турмуш” медали билан
Азимова Рано Исмаилжановна – Хонобод шаҳридаги “Кам-

пирровот” оилавий шифокорлик пункти патронаж ҳамшираси, 
Андижон вилояти

Халикова Ольга Андреевна – Юқори Чирчиқ тумани спорт 
мактаби директори, Тошкент вилояти

“Содиқ хизматлари учун” медали билан
Имамова Юлдуз Алланазаровна – Жарқўрғон тумани 

ички ишлар бўлимининг ҳуқуқбузарликлар профилактикаси 
бўлинмаси хотин-қизлар масалалари бўйича катта инспектори, 
Сурхондарё вилояти

Расулова Гулбахор Обидовна – Жиззах шаҳар ички ишлар 
бошқармасининг 2-ички ишлар бўлими ҳуқуқбузарликлар 
профилактикаси гуруҳи хотин-қизлар масалалари бўйича катта 
инспектори, Жиззах вилояти

“Келажак бунёдкори” медали билан
Атаджанова Дилдора Адилбек қизи – Сергели туманидаги 

“Dalatech Systems” масъулияти чекланган жамияти раҳбари, 
Тошкент шаҳри

Маматмўминова Иқбол Эркин қизи – Шўрчи тумани 
“Дўстлик” маҳалла фуқаролар йиғинидаги ёшлар етакчиси, 
Сурхондарё вилояти

Машрабова Мухлиса Алижон қизи – Андижон давлат уни-
верситетининг санъатшунослик факультети 4-босқич талабаси, 
Андижон вилояти

Худойбердиева Малика Валижон қизи – Учқудуқ тумани 
“Дўстлик” маҳалла фуқаролар йиғинидаги ёшлар етакчиси, 
Навоий вилояти

“Шуҳрат” медали билан
Абдуғофурова Ферузахон Тожиматовна – Булоқбоши 

туманидаги “Тўлан файз” масъулияти чекланган жамияти ди-
ректори, Андижон вилояти

Абдукаримова Саодат Жуманазаровна – Янгиариқ тумани 
“Янгиариқ” маҳалла фуқаролар йиғинидаги ҳоким ёрдамчиси, 
Хоразм вилояти

Аметова Гаухар Гулмуратовна – “Тахиатош иссиқлик электр 
станцияси” акциядорлик жамиятининг бўлим муҳандиси, Қо-
рақалпоғистон Республикаси

Атоева Раҳима Камоловна – Халқ депутатлари Ромитан 
тумани Кенгаши котибияти мудири, Бухоро вилояти

Ачилова Фируза Курбановна – Тошкент ахборот технология-
лари университетининг Қарши филиали логистикада ахборот 
технологиялари кафедраси доценти, Қашқадарё вилояти

Бобокулова Гулнора Норматовна – Жиззах шаҳридаги 
“Зилол” маҳалла фуқаролар йиғини раиси, Жиззах вилояти

Гиёзова Инобат Сулаймоновна – Паркент туманидаги 
“Кумушкон саховати” оилавий туризм корхонаси директори, 
Тошкент вилояти

Дулабова Нафиса Юсуповна – Ўзбекистон Республикаси 
Тоғ-кон саноати ва геология вазирлигининг регионал ва рудали 
геология бўлими бошлиғи

Жуманазарова Гулчехира Жумахметовна – Кегейли тумани 
“Халқобод” маҳалла фуқаролар йиғинидаги ҳоким ёрдамчиси, 
Қорақалпоғистон Республикаси

Исмоилова Мамлакат Норқуловна – “Навоий иссиқлик 
электр станцияси” акциядорлик жамиятининг марказий таъ-
мирлаш цехи кран машинисти, Навоий вилояти

Исраилова Буайшахон Абдурасуловна – Учқўрғон тумани-
даги “Uchkurgan Textile” масъулияти чекланган жамиятининг 
“John Deere” пахта терим комбайни механизатори, Наманган 
вилояти

Ишонқулова Дилрабо Сайфиевна – Шўртан нефть ва газ 

қазиб чиқариш бошқармасининг цех қурилмаси кузатувчиси, 
Қашқадарё вилояти

Каримбердиева Дилбар Зиятдиновна – Тўрткўл туманидаги 
“Аяз юрт” оилавий туризм корхонаси директори, Қорақалпоғис-
тон Республикаси

Кошипжонова Уктамхон Салимовна – Тошлоқ туманидаги 
“Zamin Aziya Farm” масъулияти чекланган жамияти таъсисчиси, 
Фарғона вилояти

Курбанова Мунаввара Абдужаббаровна – Тошкент дав-
лат ўзбек тили ва адабиёти университетининг тил назарияси 
кафедраси доценти

Кучкарова Сайёра Юлдашевна – “Олмалиқ кон-металлургия 
комбинати” акциядорлик жамиятининг Рух заводи вельцлаш 
цехи шихталовчиси, Тошкент вилояти

Қодирова Нодира Ғофуровна – Риштон туманидаги 
“Олимжон Илёсбек” масъулияти чекланган жамияти раҳбари, 
Фарғона вилояти

Мирмахсудова Тамара Наркуловна – Ўзбекистон давлат 
драма театрининг драма артисти

Негматова Улугой Мусановна – Сардоба тумани телеком-
муникация боғламасининг станция иншоотлари гуруҳи алоқа 
электр механиги, Сирдарё вилояти

Нуриддинова Манзура Тошқуловна – “Навоийуран” давлат 
корхонасининг “Учқудуқ” ишлаб чиқариш майдони геотехно-
логик кони аппаратчиси, Навоий вилояти

Патхитдинова Шахназа Абдалиевна – “Ўзбекистон метал-
лургия комбинати” акциядорлик жамиятининг электрда пўлат 
эритиш цехи кран машинисти, Тошкент вилояти

Примова Холида Анорбоевна – Тошкент ахборот техно-
логиялари университетининг Самарқанд филиали ахборот 
технологиялари кафедраси профессори, Самарқанд вилояти

Пулатова Сабохат Усмановна – Бухоро муҳандислик-тех-
нология институтининг тикувчилик саноатида инновацион 
технологиялар кафедраси профессори, Бухоро вилояти

Рузиева Дилором Мухитдиновна – “Ҳунарманд” уюшма-
сининг Бухоро вилояти бошқармаси аъзоси, зардўз

Сохибова Хусниобод Махаммадовна – Асака туманидаги 
16-кўзи ожиз болалар учун ихтисослаштирилган мактаб-ин-
тернатининг она тили ва адабиёт фани ўқитувчиси, Андижон 
вилояти

Супиева Зиёда Мирхакимовна – Шайхонтоҳур туманидаги 
“Lotus Gaz Invest” масъулияти чекланган жамиятининг минорали 
кран машинисти, Тошкент шаҳри

Тошматова Хакимахон Рахимжоновна – Наманган шаҳри-
даги “Mega Star Flowers” масъулияти чекланган жамияти раҳбари, 
Наманган вилояти

Тўйчиева Шохиста Холбоевна – Нурота туманидаги “Ну-
рота қоракўл наслчилик” масъулияти чекланган жамияти бош 
чўпони, Навоий вилояти

Тураева Қундуз Хаитовна – “Ўзбекистон темир йўллари” 
акциядорлик жамиятининг “Қарши минтақавий темир йўл узели” 
унитар корхонаси катта электр механиги, Қашқадарё вилояти

Худайназарова Малохат Журамурадовна – Янгиер шаҳри-
даги “Мурувват” ногиронлиги бўлган шахслар учун аёллар 
интернат уйи фарроши, Сирдарё вилояти

Шамаликова Дилфуза Шаюнусовна – “Ғунча” журнали 
бош муҳаррири

Шукурова Этибар Миразизовна – Тошкент шаҳри обо-
донлаштириш бош бошқармасининг марказий майдонларни 
ободонлаштиришга ихтисослаштирилган бошқармаси ишчиси

Эгамбердиева Хуршида Примкуловна – Боёвут туманидаги 
“Ibrat aсademy” ўқув маркази раҳбари, Сирдарё вилояти

Юлборсова Мотлуба Омоновна – “Ўзйўлкўприк” кластери-
нинг Фарғона вилояти филиали йўл бўлими ишчиси

Якубова Шарапат Манноновна – Шароф Рашидов тума-
ни ободонлаштириш бошқармаси ҳудуд тозаловчиси, Жиззах 
вилояти

Ўзбекистон Республикаси 
    Президенти      Ш.МИРЗИЁЕВ

Тошкент шаҳри,
2024 йил 5 март

Ўзбекистон Республикаси Президентининг
Ф А Р М О Н И

8 МАРТ – ХАЛ£АРО ХОТИН-£ИЗЛАР КУНИ 
МУНОСАБАТИ БИЛАН МУКОФОТЛАШ Т¤¢РИСИДА

(Боши 1-саҳифада)
Бу даврда Абдурашид Яҳёевич вилоят ҳокими-

нинг ўринбосари лавозимида эди, меҳнат фаолияти 
кўпроқ ишлаб чиқариш билан боғлиқ бўлса-да, у 
вилоятда ҳуқуқни муҳофаза қилувчи идоралар ва 
жамоат ташкилотлари билан ҳамкорликни йўлга 
қўйишга жиддий эътибор қаратди, назаримда, ва-
зифаларни уддалай олди. Ўтган асрнинг 90-йиллари 
бошида Наманган вилоятида ижтимоий-сиёсий 
вазиятни барқарорлаштиришда унинг ўз ўрни, 
алоҳида ҳиссаси бор. У  юқори ташкилотчилик қо-
билияти, ишчанлиги билан ажралиб турарди. Ўз 
навбатида, Абдурашид Яҳёевични Халқ демократик 
партиясининг фидойи инсонларидан бири десам, 
асло муболаға қилмаган бўламан. Зеро, бир неча 
йил Халқ демократик партиясининг вилоят бўли-
мини бошқариб, партия фаолларини бирлаштирди. 
Туман, шаҳар, вилоят, республика вакиллик орган-
ларига партиянинг кўплаб вакиллари сайланди ва 
самарали фаолият олиб борди. Абдурашид Яҳёевич 
улуғ ёшни қарши олаётган паллада ҳам фаоллик-
ни сусайтирмай, жамиятимиз зиёлиси сифатида 
маънавият ва маърифат соҳасида фаол тарғиботчи 
бўлиб қолмоқда. Ундаги инсонийлик, ақл-заковат, 
сермаҳсул ҳаёт йўли, шубҳасиз, атрофдагилар учун 
ибрат намунаси бўла олади.

Абдурашид акани у билан йилларни, йўллар-
ни бирга босиб ўтганлар яхши билади. Айни шу 
сабаб билан Наманган шаҳрининг собиқ ҳокими, 
1-даражали “Меҳнат фахрийси” кўкрак нишони 
соҳиби Акмал Икромовнинг сўзларига қулоқ тутсак: 
Абдурашид Яҳёевич билан Тошкент тўқимачилик ва 
енгил саноат институтида бир вақтда ўқиганимиз 
учун  ҳамюрт сифатида кейинги ҳаётимизга ҳам 
бефарқ бўлмадик. Меҳнат фаолиятимиз катта дар-
гоҳ – Наманган шойи ва костюмбоп материаллар 
комбинатида бошланган. У илк кунлардан, нафақат 
дўстлар, балки катта жамоа ўртасида ўз билими, 
одоб-ахлоқи билан ажралиб тургани учун  комби-
натда тез танилди ва қисқа вақтда раҳбарлар ҳур-
матини қозонишга, юқори лавозимларда ишлашга 
улгурди. Ютуқлари туфайли вилоят раҳбарияти ва 
вазирликлар томонидан Наманганда қайси кор-
хона оқсаган бўлса, шу корхонани кўтаришга ёки 
қайсинисини қуриб битказиш зарур бўлса,  у ерга 
раҳбарликка юборилган. Йиллар давомида корхо-
нани битказиб, юқори даражага олиб чиққан раҳбар 

бўлиб етишди. Кечагидек эсимда, 1990 йилларда 
Наманган шаҳрига қарашли собиқ Совет (Давлато-
бод) тумани вилоятдаги 90 мингдан ошиқ фуқаро 
яшайдиган ҳудуд бўлгани учун туманни бошқариш 
ўта мураккаб эди. Бирор камчиликка йўл қўйил-
са, ўша куниёқ Тошкентгина эмас, Москвага олий 
раҳбариятга етиб борарди. Бундай оғир ҳудудни 
бошқариш қанчалик машаққатли эканини Наманган 
шаҳрига ҳоким бўлган даврларимдан яхши биламан. 
Жуда катта сабр-тоқат, изланиш, ҳушёрлик, ишнинг 
кўзини билишлик ва эл-юрт дилидагини тушуниб 
ишлашликни талаб қилардики, мен бундай  фаолият 
қирраларини ёш кадр Абдурашиднинг мана шу 
туманда ҳоким бўлиб ишлаганида аниқ билдим.  У 
шундай ишладики, туманда жиноятчилик кескин 
камайди.  Ижтимоий масалаларнинг ҳаммаси ўз 
ечимини топди, аҳолининг талаб-истаклари охи-
ригача ўрганилиб, муаммолар бирин-кетин ечи-
ла бошланди, турли миллат вакилларининг ўзаро 
дўст-иноқ яшашларига эришилди.

Мустақилликнинг дастлабки йиллари  Ўзбе-
кистон мамлакати  жуда оғир қийинчиликларни 
бошидан кечирганини  кекса ва ўрта ёшлилар 
яхши билишади. Айниқса, Наманган шаҳрида ва-
зият таҳликали эди. Шу вақтда Наманган вилояти 
ҳокимлиги ташкил этилди, ижтимоий ва ҳуқуқ 
бўйича ҳоким ўринбосарлиги вазифасига Абду-
рашид Убайдуллаев тайинланди. Вилоятдаги оғир 
вазиятни бартараф этиш учун ижтимоий масала-
лар ва  ҳуқуқий органлар раҳбарларини қайтадан 
кўриб чиқиш ва алмаштириш жавобгарлиги унинг  
зиммасида эди. Бу юкни кўтаришни  унча-мунча 
раҳбар уддалай олмасди.  Абудрашид янги кадрлар 
билан шундай ишладики, ундаги теран фикрлаш, 
ишнинг кўзини билиш, билим олиш, ҳар бир оддий 
ишга катта масъулият билан қараш, масалаларни 
охиригача ечмагунча тинчимаслиги мени ҳайратда 
қолдирарди. Ҳақиқатан, ички ишлар, прокуратура, 
суд тизимини Абдурашид моҳирона, катта салоҳият 
билан бошқарди. Соҳаларнинг бир ёқадан бош чиқа-
риб ишлаши оқибатида тартибсизликлар бартараф 
этилди, таҳликали вазиятларга барҳам берилди. 
Абдурашид савияси юқори раҳбар эди, одамлар 

бунинг исботини  амалда кўрдилар.
Шу ўринда Наманган вилоятининг биринчи 

ҳокими, салоҳиятли, донишманд инсон, меҳнат 
фахрийси  Ботирали Ҳакимов ҳам Абдурашид Убай-
дуллаев ҳақида қимматли фикрларини билдирди.

– Абдурашид билан яқиндан танишишимиз  
ажойиб бўлган, – дейди у. – Мен вилоят ижроия 
комитети раиси эдим. Попдаги  нотўқима матолар 
ишлаб чиқариш фабрикаси директорининг обли-
жроком йиғинида ҳисоботи бор эди.  У сўзамоллик 
билан ҳисоб бераётганди. Бирдан вилоят прокурори 
корхонага  солинган 73 минг сўм жариманинг қанча-
сини ёнингдан тўладинг, деб қолди пўписа аралаш. 
Залда вазият ўзгарди. Прокурор асабий эди. Абдура-
шид гапдан тўхтади. Саволдан эмас, прокурорнинг 
пўписа билан сенсираб гапиришидан жаҳли чиқди. 
Прокурор давлат ва халқ мулкини талон-тарож қил-
ган жиноятчига гапиргандай муомала қилиши унга 
ёмон таъсир қилди. Абдурашид бу жарима ҳақида 
аввал эшитмаган эди. Шунинг учун бирдан “нега 
мен тўлашим керак?” деди дадилланиб.

– Нега гап қайтарасан? 
Кутилмаган жавобдан прокурор асабийлашди. 

Абдурашид вазиятни чуқурлаштиришни истама-
ди ва бироз ўйланиб қолди. Чунки прокурорнинг 
саволи у ишлаган даврга тегишли эмасди. Гапга 
қўшилишимга тўғри  келди.

– Ўртоқ прокурор, Абдурашид Яҳёевич ҳали 
ҳисоботни тугатмади, бу саволни собиқ дирек-
торга берсангиз яхши бўларди, афсуски, у ишдан 
бўшаб кетган. Абдурашиднинг директор этиб тай-

инланганига ҳали бир ой ҳам бўлмади. Корхона-
даги ишларни муҳокама қилишни эса ижроком 
йил бошида режалаштирган. Унга ишлаб чиқа-
риш ва маҳсулот сотиш режаларини  бажаришига 
имкон берайлик, – деганимдан сўнг, саволларга 
ўрин қолмади. Абдурашид енгил тортди, прокурор 
шаштидан тушди-ю, гапларимни кутмаган шекил-
ли, бир сонияда қип-қизариб кетди. Шундан бери 
биз бир-биримизга анча қадрдон бўлиб кетдик. У 
меҳр-оқибатни ўрнига қўяди. 

Дарвоқе, Абдурашид Убайдуллаев нафақада бўл-
са ҳам, ўз билим ва тажрибасини ёшларга ўргатиб 
келмоқда. Икки йилдан буён “Aisha Home Textile” 
масъулияти чекланган жамият шаклидаги қўшма 
корхонада директор маслаҳатчиси сифатида фао-
лиятини давом эттирмоқда. Мазкур корхонанинг 
маънавий-маърифий ишлар бўйича йўриқчиси 
Ҳусниддин Мўминовнинг ҳам қаҳрамонимиз ҳақи-
даги фикрларини ёзиб олдик.

– Абдурашид акани бундан 8 йил олдин Тошкент-
да кўрганман. Идорада ўтирсак, хонага барваста, 
фариштали одам кириб келди. Танишганимдан 
сўнг гап-сўзлари шаҳдли, жамиятнинг фаол инсони 
эканини дарров сездим. Ҳамюртлигимизни билга-
нимдан сўнг, у киши билан фахрлана бошладим.  
Корхонамизнинг ташкил топиши, ривожланишида 
уларнинг ҳам катта ҳиссаси бор. Орадан йиллар 
ўтиб, ушбу корхонада Абдурашид ака билан бир 
жамоада ишлаш бахти насиб қилди. Абдурашид 
ака тили билан дили бир одам. Жуда ўқимишли, 
ўзгаларга ёрдами текканидан завқ оладиган инсон. 
Имкони борича ҳаммага ёрдам қўлини чўзади. 
Ҳар қандай ҳолатда ўзидан яхши из қолдиришга 
интилади. Бу инсондан ўрганадиган жиҳатлари-
миз жуда кўп. У кишини устоз сифатида ҳар қанча 
қадрласак кам.

Мана энди, Абдурашид Убайдуллаевнинг ўзи-
дан сўз сўраш фурсати етгандек.  Шунинг учунми, 
мана шундай фикрдаги инсонлар назаримизда энг 
бахтлилар бўлиб кўринади. Чиндан ҳам шундай. 
Абдурашид аканинг ҳаётдан, ортда қолган йилла-
ридан мамнунлиги беихтиёр у билан суҳбатлашган 
кишининг кўнглини ҳам ёритиб юборади.

– Мен суҳбатларда жуда кўп таъкидлайман, ҳаёт-
да нимагаки эришган бўлсам, бу ота-онам берган 
тарбия шарофатидан, – дейди Абдурашид Убайдул-
лаев. – Тўғри тарбия фарзанд келажаги учун энг 
мустаҳкам пойдевор бўлишига ота-онам туфайли 
амин бўлганман ва фарзандларимга ҳам шундай 
тарбия беришга ҳаракат қилдим. Бу борада умр 
йўлдошим Сожидахон менга энг катта ёрдамни 
берди. Биласиз, раҳбарлик инсоннинг оиладаги 
вазифаларига маълум чекловни қўйиб қўяди, вақт 
етишмаслиги сабабли болалар ва оила даврасида 
кўп бўлолмайсиз. Уч нафар фарзандим рафиқам-
нинг  меҳр-муҳаббати туфайли яхши тарбия топди. 
Умр йўлдошим ўқитувчилик касби билан оиладаги 
оналик, бекалик вазифаларини баб-баробар олиб 
борди, болаларни оқ ювиб, оқ таради,  эътибор-
сиз қолдирмади. Фарзандлар ортидан кўраётган 
роҳатимиз учун аёлимдан миннатдорман. Бахтим 
мана шу аёл сабабли тўкис бўлди, десам асло ян-
глишмаган бўламан.

Дарҳақиқат, Абдурашид ака ва Сожидахон опа-
лар ҳаёт ва яшаш учун ибратни оиладан, ота-она-
дан олишди. Уларнинг тўнғич фарзанди Алишер 
Наманган муҳандислик технология институти ва 
Тошкент юридик институтида таҳсил олган. Ҳо-
зир Тошкент шаҳрида адвокатлик фаолияти билан 
шуғулланяпти. Музаффар ҳам акаси каби икки касб 
эгаси. Иқтисодиёт ва юридик институтида ўқиган, 
иқтисодчи-ҳуқуқшунос. Айни пайтда Ўзбекистон 
Рес публикаси Инвестиция, саноат ва савдо вазирли-
ги ходими. Жасурбек юридик институтни битириб, 
ҳозирда судьялар олий мактабида ўқияпти. Фарзан-
дларнинг барчаси ота-она дуосини олмоқдалар. 

Хулосамиз шуки, эл-юрт манфаати йўлида че-
килган машаққат беиз ва мукофотсиз қолмайди. 
Абдурашид Убайдуллаев шу кунгача бир қатор 
давлат мукофотлари билан тақдирланди.  “Содиқ 
хизматлари учун” медали, Халқ таълими аълочиси, 
1-даражали “Меҳнат фахрийси” кўкрак нишонлари 
шулар жумласидан. Бу том маънода халқ ҳурмати 
ва эҳтиромининг рамзи ҳамдир.

Абдурашид Убайдуллаев ҳақидаги мухтасар 
сўз шундай – у Наманганнинг виждони. Ҳалоллик 
унинг энг гўзал фазилати. У каби фидойилар бор 
экан элда меҳр-оқибат асло йўқолмайди.

Равшанбек МИРЗАОЛИМОВ,
“Qishloq hayoti” мухбири.

ХАЛҚ МЕҲРИДАН ЮКСАЛГАН ИНСОН

РАҚАМЛИ  КУТУБХОНАЛАР МАСОФА  ТАНЛАМАЙДИРАҚАМЛИ  КУТУБХОНАЛАР МАСОФА  ТАНЛАМАЙДИ

(Боши 1-саҳифада)
Бугунги кунда илмий кутубхона 

фонди 550 минг 308 нусха нашрларни 
ташкил этади, шундан китоб фондининг 
343 минг 233 нусха нашри китоблар ва 
207075 нашри журналлардан иборат. Ил-
мий кутубхона фонди кейинги йилларда 
илмий-тадқиқот муассасалари томони-
дан нашр этилган қишлоқ хўжалигининг 
пахтачилик, ўсимликшунослик, ўсим-
ликларни ҳимоя қилиш, чорвачилик, 
тупроқшунослик, сабзавотчилик полиз-
чилик, ўрмончилик, қишлоқ хўжалиги 
мелиорацияси, ветеринария, мевачи-
лик-боғдорчилик, пиллачилик,  қишлоқ 
хўжалиги иқтисодиёти, агрохимия  каби 
барча соҳаларига доир адабиётлар билан 
бойитиб борилмоқда.

Аграр соҳага оид долзарб мавзулар, 
қишлоқ хўжалиги фанида эришилаёт-
ган илмий натижалар, ихтиролар, та-
жрибалар, янгиликларни ёритувчи ва 

Муқаддас АБДУЛҲАЕВА,
Республика илмий қишлоқ 

хўжалиги кутубхонаси директори

олий аттестация комиссияси рўйхатига 
киритилган, Россияда нашр қилинган 
қишлоқ хўжалиги фани соҳаларига оид 
илмий мақолаларни нашр қилувчи бир 
қатор журналлар фондга қабул қилиниб, 
китобхонлар томонидан кенг фойдала-
нилмоқда.

Илмий кутубхона ўз хизмат фао-
лиятини такомиллаштиришда  ҳамда 
кутубхонада  электрон база ва электрон 
ресурсларни кўпайтиришда Ахборот ре-
сурс маркази ташкиллаштирилди. Ахбо-
рот-ресурсларининг автоматлаштирил-
ган тизими асосида кутубхонада мавжуд 
бўлган нашрларнинг электрон каталог 
базаси шакллантириб борилмоқда. Фой-
даланувчиларга ўзларини қизиқтирган 
мақолалар ва адабиётларни электрон 
нашриётлардан маълумот ҳамда мав-
зу бўйича излашларида амалий ёрдам 
кўрсатилмоқда.

Фонддаги ноёб ҳисобланувчи, 1800 
йилларда 1161 нусха, 1900 йиллар бо-
шида  2965 нусхада нашр қилинган, 
собиқ Туркистон ва Закаспия регион-

лари,  Марказий Осиёда қишлоқ хўжа-
лиги ривожланиш тарихини ифодалов-
чи, камдан-кам учрайдиган, Тошкент, 
Санкт-Петербург, Москва, Петроград ва 
бошқа шаҳарларда чоп этилган  қишлоқ 
хўжалиги фан соҳаларига оид бўлган 
илмий нашрлар, энициклопедик луғат-
лар, энциклопедиялар  соҳалари бўйича 
жамланди.  “Китобларни сақлаш бўли-
ми”да ноёб фонд ташкил қилинди ва бу 
нашрлар соҳалар бўйича туркумларга 
ажратилиб, фонд картотекаси юритил-
ди. “Ноёб фонд” нашрлари билан фой-
даланувчиларнинг  танишишлари учун 
янги харид қилинган махсус кўргазмали  
китоб жавонларида илмий нашрларнинг 
кўргазмаси ташкил қилинди.

Сўнгги йилларда  илмий-тадқиқот му-
ассасаларида чоп этилган фан соҳаларига 
оид нашрлар, Россия давлатининг қи-
шлоқ хўжалиги фан соҳаларига оид босма 
ва электрон шаклдаги китобларининг 
очиқ кўргазмаси билан кутубхонанинг 
“абонемент” бўлинмасида фойдаланувчи-
ларга хизмат кўрсатилмоқда. Илмий ку-
тубхона ва илмий-тадқиқот институтлари 
билан ҳамкорликни йўлга қўйиш учун 
муассаса кутубхоначилари билан бир-
галикда келишилган ҳолда “2024 йилда 
ўтказиладиган маданий-маърифий тад-
бирлар режаси” ишлаб чиқилди ва турли 
мавзуларда тадбирлар ўтказилмоқда. 

Кутубхонада китоб тарғиботини йўл-
га қўйиш, китобхон-фойдаланувчилар 
ўртасида китоб ўқилишини кўпайтириш 
мақсадида илмий-тадқиқот институтла-
ри, қишлоқ хўжалиги тизимидаги олий 
таълим муассасалари кутубхоналари 
ва нашриётлар билан ҳамкорлик олиб 
борилмоқда.

АНДИЖОНЛИК ИХТИРОЧИ АЁЛЛАРНИНГ САРДОРИ
(Боши 1-саҳифада)

Президентимиз ташаббуси билан мам-
лакатимизда кейинги йилларда хотин-қиз-
ларга, хусусан, олима, илмий-тадқиқот 
ишлари олиб бораётган аёлларга кенг 
имкониятлар яратиб берилмоқда. Ана шу 
имкониятлардан самарали фойдаланёт-
ган минглаб опа-сингилларимиз илм-фан 
ривожи йўлида самарали фаолият юрит-
моқда. Жумладан, профессор Махпузахон 
Юсупова ҳам турли грант лойиҳаларини 
амалга оширишда фаоллик кўрсатмоқда. 
Унинг раҳбарлигида турли йилларда 10 
та миллий ва хорижий грант лойиҳала-
ри амалга оширилди. Грант лойиҳалари 
 доирасида олиб борилган илмий-тадқиқот 
ишлари натижасида соҳадаги қатор муам-
моларга ижобий ечимлар топилди.

Жорий йил февраль ойида Ўзбекис-
тон Республикаси Олий таълим, фан ва 
инновациялар вазирлиги томонидан 
олима аёллар учун ўтказилган грантлар 
танловида “Полиз экинларида учрайди-
ган касалликларнинг олдини олиш учун 
уруғларга экишдан олдин электр фаоллаш-
ган сувнинг микроэлементли аралашмаси 
билан ишлов бериш усулини яратиш” мав-
зусидаги лойиҳаси билан иштирок этди. 
Олима ушбу лойиҳаси билан танловда 
ғолиблар қаторидан жой олди. Лойиҳа-
ни амала ошириш учун 357 миллион сўм 
маблағ ажратилди. 

Махпузахон Юсупова нафақат 
 мамлакатимизда, балки қатор хорижий 

давлатларда ўтказиладиган кўплаб халқа-
ро илмий анжуманлар, семинарларда ҳам 
фаол иштирок этиб келади. Шу боис ҳам 
унинг илмий фаолияти халқаро миқёсда 
хам алоҳида эътирофини топган. Масалан, 
ўтган йили Корея Республикасида бўлиб 
ўтган “KIWIE – 2023” кўргазмасида қат-
нашди. Кўргазмада дунёдаги 40 дан зиёд 
мамлакатнинг тўрт юздан ортиқ олима, 
ихтирочи ва тадбиркор хотин-қизлари 
техника, технология, тиббиёт, озиқ-овқат, 
енгил саноат, кимё йўналишларидаги их-
тиро ҳамда инновацион ишланмалари 
билан иштирок этди.

“KIWIE – 2023” ихтирочи, олима аёллар 
халқаро кўргазмаси доирасида ўтказилган 
танловда Махпузахон Юсупованинг дол-
зарб мавзулардаги инновацион лойиҳа 
ва ихтиролари юксак баҳоланиб, у олтин 
медаль билан тақдирланди. 

Кейинги йилларда олима озиқ-овқат 
хавфсизлигини таъминлаш, экологик тоза 
қишлоқ хўжалиги маҳсулотлари етишти-
риш борасида илмий-тадқиқот ишлари би-
лан жиддий шуғулланмоқда. Бу борадаги 
муаммоларни бартараф этишга, айниқса, 
полиз экинлари зараркунандаларига қар-
ши курашиш бўйича илғор усулларни яра-
тишга, амалиётга татбиқ этишга муносиб 
ҳисса қўшиб келмоқда. 

2023 йил олима учун муваффақиятли 
йиллардан бири бўлди. Унинг фаолияти 
халқаро миқёсда эътироф этилди, қола-
верса, 1 октябрь – Ўқитувчи ва мураббий-

лар куни муносабати билан Махпузахон 
Юсупова самарали илмий-педагогик фа-
олияти учун Президентимиз томонидан 
II даражали “Соғлом авлод учун” ордени 
билан мукофотланди.

– Камтарона меҳнатларим эътироф 
этилиб, давлатимизнинг юксак мукофотла-
ридан бирига муносиб кўрилганлигимдан 
беҳад қувондим, – дейди олима. – Ушбу 
мукофот менга нафақат рағбат, балки 
зиммамга улкан масъулият юклайди. 
Келгусида янада самарали фаолият юри-
тиб, малакали мутахассислар тайёрлаш, 
қишлоқ хўжалиги ривожига муносиб ҳисса 
қўшиш учун астойдил ҳаракат қиламан. 

Бугунги кунда профессор Махпузахон 
Юсупова Андижон давлат университети, 
Наманган муҳандислик-технологиялар 
институтларида ёшларга билим бериб 
келмоқда. Шу билан бирга, Андижон 
қишлоқ хўжалиги ва агротехнологиялар 
институти илмий кенгашининг аъзоси, 
қишлоқ хўжалиги йўналишидаги имтиҳон 
комиссияси раиси, Андижон вилояти “Их-
тирочи аёллар” уюшмаси раиси сифатида 
ҳам самарали фаолият олиб бормоқда. 

Бир сўз билан айтганда, профессор 
Махпузахон Юсупова самарали фаолия-
ти билан ёш авлод тарбиясига, юртимиз 
ривожига муносиб ҳисса қўшиб келаётган 
давримизнинг фаол олима аёлларидан 
биридир. 

Фахриддин УБАЙДУЛЛАЕВ, 
ЎзА мухбири.

Давлат- хусусий шерикчиликни жорий этиш мақсадида 20 та насос станция хусусий шерик бошқарувига берилди

Вилоятда деҳқончиликнинг асо-
сий манбаи бўлган обиҳаёт билан 
боғлиқ ўзига хос жиҳатлар бор. 
Қашқадарё вилоятига кириб келаёт-
ган сувнинг 75 фоизи “Амударё” ҳав-
засидан, Қарши магистрал каналида-
ги 7 та кўтармали насос станциялари 
ёрдамида, 5 фоизи “Зарафшон” дарё-
сидан ва қолган 20 фоизи “Қашқа-
дарё” дарёси ва ирмоқларидан таъ-
минланади. Кўриниб турибдики, 
сувнинг 80 фоизи насослар орқали 
олинади. Бунинг натижасида эса, су-
внинг далагача етказиб бериш тан-
нархи республикамизда энг қиммат 
кўрсаткични ташкил қилмоқда. Ми-
сол учун ўтган йили Амударё ҳавза-
сидан олинадиган 1 метр куб сувнинг 
далагача етказиб бериш таннархи 
481 сўмни ташкил этди. Рақамларга 
мурожаат қиладиган бўлсак, бунинг 
учун бир йилда қарийб 2,5 трлн.сўм 
маблағлар сарфланади.

Бугунги кунда вилоятда сув йиғиш 
ҳажми 2,5 млрд. метр куб бўлган 
14 та сув омбори, 1386 та суғориш 
ва мелиоратив қудуқлар ва 69 та на-
сос станциялар мавжуд. Шунингдек, 

256 та 2476 км. узунликдаги магис-
трал ва хўжаликлараро каналлар 
бўлиб, шундан ушбу каналларнинг 
1502 км. қисми бетонлаштирилган. 
Кластер, фермерлар ҳисобида 20,4 
минг км. узунликда ички каналлар 
мавжуд бўлиб, шундан 6,2 минг км. 
қисми лоток суғориш тармоқларини 
ташкил этади. Вилоятдаги мавжуд 
513 минг гектар суғориладиган май-
донларга ҳар йили 5,2 млрд. м3 сув 
талаб этилади. Аммо сув тақчиллиги 
ҳисобига сув лимити камроқ ажра-
тилмоқда. Таҳлилларга тўхталадиган 
бўлсак, 2017 йилда сув манбаларидан 
вилоятга 5,5-6 млрд. м3 сув лимити 
ажратилган бўлса, бугунги кунда 
4,8 млрд. м3 сув ажратилмоқда.

Вилоятда жорий йилда ҳам обиҳа-
ётдан имкон қадар тежаб- тергаб фой-
даланиш, иқтисод қилишга жиддий 
эътибор қаратилмоқда.

– Жорий йилда 4,8 миллиард метр 
куб сувни иқтисодиёт тармоқларига 
ишончли етказиб бериш ва мавсумда 
730 миллион метр куб сувни иқтисод 
қилиш белгиланган бўлиб, куз-қиш 
мавсумида 96 миллион метр куб су-
вни тежашга эришдик, – дейди Аму- 
Қашқадарё ирригация тизимлари 

ҳавза бошқармаси бошлиғи Фозилхон 
Сиддиқов. – Ҳозирда юртимизда сув 
йўқотилишининг олдини олиш мақ-
садида каналларни бетонлаштириш 
тадбирлари қизғин бормоқда. Давла-
тимиз раҳбари томонидан 2024 йил 
сув хўжалигида “Каналларни бетон-
лаштириш йили” деб эълон қилинди. 
Вилоятимизда ҳам сув йўқотилиши 

юқори бўлган сув хўжалиги ҳисоби-
даги 90 км. узунликдаги каналларни 
бетонлаштиришга давлат дастури 
асосида 100 млрд. сўм маблағ ажрати-
либ, каналларда 2-3 навбатда бетон-
лаштириш ишлари ташкил этилган. 
Лўнда қилиб айтсак, бугунги кунда 
ҳамма куч бетонлаштириш ишлари-
га сафарбар қилинган. Объектларга 

138 та машина- механизм ва 360 на-
фар ишчи кучи ишга жалб қилинган. 
Шунингдек, кластер, фермерларнинг 
ташббуслари ва маблағлари ҳисоби-
дан 1800 км. ички суғориш тармоқла-
рини бетонлаштириш режалаштири-
либ, бугунги кунда қарийб 1400 км. 
қисми бетонлаштирилди. Сирасини 
айтганда, бетонлаштириш тадбир-
ларини сув очилгунига қадар якун-
лаш бўйича барча зарурий чоралар 
кўрилган.

Бундан ташқари, вилоятда хори-
жий инвестиция маблағлари жумла-
дан, Жаҳон банкининг инвестиция 
маблағи доирасида 54 км. узунлик-
даги “Пахтаобод” каналини модерни-
зация қилиш ҳамда Осиё тараққиёт 
банки маблағлари ҳисобидан Китоб 
туманидаги “Аёқчисой” сел-сув омбо-
рини қуриш бўйича лойиҳа олди ўр-
ганиш ишлари ҳам олиб борилмоқда.

Сув тежовчи технологияларни 
жорий этиш бўйича ҳам муайян 
ишлар амалга оширилмоқда. Жорий 
йил 23,4 минг гектар майдонда сув 
тежовчи технологияларни жорий 
этиш режалаштирилган бўлиб, бу-
гунги кунда, ушбу технологияларни 
жорий этиш истагини билдирганлар 
бўйича электрон тизимга аризалар 
киритиш ва хулоса бериш ишлари 
олиб борилмоқда.

Жорий йил давлат дастури асосида 

26 та ирригация- мелиорация лойиҳа-
сига 192,4 млрд. сўм маблағ йўнал-
тирилган бўлиб, лойиҳаларни тендер 
савдоларига бериш ва лойиҳаларни 
тайёрлаш ишлари олиб борилмоқда.

Суғориш мавсумига тайёргар-
лик кўриш мақсадида сув хўжалиги 
ташкилотлари ҳисобидаги 264 км. 
каналлар тозаланиб, 833 дона ги-
дротехник иншоот ва гидропостлар 
таъмирланди ва мавсумга шай ҳолат-
га келтирилди. Қолаверса, кластер, 
фермерлар ҳисобидаги 7,9 минг км. 
ички каналлар механизм ва қўл кучи 
билан тозаланди, сув олиш қулоқлари 
жиҳозланди. Бундан ташқари, сувни 
самарали бошқариш, сув ва электр 
энергия йўқотишларининг олди-
ни олиш мақсадида насос станци-
яларидаги 6 дона насос агрегати, 9 
дона электродвегателлар янгисига 
алмаштирилади ва 80 млн. кВтгача 
электр энергия иқтисод қилинади.

Соҳада давлат- хусусий шерик-
чиликни жорий этиш мақсадида 
20 та насос станция хусусий шерик 
бошқарувига берилди. Шунингдек, 
соҳани рақамлаштириш мақсади-
да суғориш тармоқларига 367 дона 
рақамли қурилмалар ўрнатилиб, 
1 та йирик сув хўжалиги объекти ав-
томатлаштирилади.

Ориф ЖУМАНОВ,
“Qishloq hayoti” мухбири.

ҚАШҚАДАРЁ ВИЛОЯТИ

КАНАЛЛАРНИ БЕТОНЛАШТИРИШ 
ИШЛАРИГА САФАРБАР ҚИЛИНГАН”

Мамлакатимиз қишлоқ хўжалиги равнақида қашқадарёлик миришкор деҳқонлару сувчиларнинг ўрни беқиёс. 
Айниқса, пахта, ғалла етиштиришда вилоятда катта тажриба тўпланган.

“АСОСИЙ КУЧИМИЗ

Фахрий ўқитувчи Насибали ота-
нинг байрам яқинлашавергач яхши 
маънода ороми бузилади, савдо билан 
шуғулланувчи собиқ ўқувчиларидан 
бирини чақириб, хотини, келин ва 
қизларининг ҳар бирига етадиган 
бир кийимликдан атлас ёки бошқа 
замонавий куйлак тикилиши мумкин 
бўлган мато буюртиради. Шу йил 8 
март куни 87 ёшни қарши олаётган 
Маҳар момо бошчилигида қизлару ке-
линлар ота ҳовлига тўпланишади. Шу 
куни ҳовли тўлиб кетади. 35 невара, 
43 чевара, ўғиллар, куёвлар, ҳаммаси 
бўлиб  юзга яқин киши тўпланишади. 
Ўртада катта қозон қайнатилади, На-
сибали бобо  Маҳар момо, қизлари ва 
келинларига совға тарқатиб чиқади. 
Жами бўлиб 34 кишига. Бу анъанани 
бошланганига ўттиз йилдан ошди. 
Тарқатиладиган сарполарнинг ҳар 
бири устида олувчининг исми ёзи-
либ, Насибали отанинг ўз қўллари 
билан ёзилган байрам табриги бўлар 
экан. Табриклар ҳар бир табрик олув-
чининг ўзига мослаб ёзилади. Буни 
ўқиб келинлар ва қизлар ўзларида 
йўқ хурсанд бўлишаркан.

– Қайнотам бу тадбирга йил боши-
дан қаттиқ тайёргарлик кўра бошлай-
дилар. Сарполарни фақат ўзларининг 
нафақа пулларига сотиб оладилар. Бу 
совғалар устига ёзилган табрик эса 
биз учун жуда қадрлидир, чунки унда 
бобомизнинг меҳрлари туширилган. 
Меҳрнинг эса ўлчови йўқ, дейдилар. 
Мен шу сулолаланинг келини сифа-

НАСИБАЛИ БОБО УЛАШГАН НАСИБАЛАР...

тида қайнота ва қайнонамни 
ҳаёт қаҳрамонлари дегим ке-
лади, – дейди келинлари Дил-
фузахон.

Насбали бобонинг ўз ўтми-
ши ҳақида сўзлаб беришича, у 
туғилган Чучук қишлоғи Ғузор тума-
ни марказидан 20 чақиримча олисда 
жойлашган бўлиб, у ерда мактаб 7 
йиллик эди. Ёшлигида у мактабни 
тамомлаб,  сўнг туман марказидаги 
1- ўрта мактабга қатнади. Фанлардан 
яхши ўзлаштиргани учун уни халқ ма-
ориф бўлимига чақиришиб, ўзининг 
қишлоғидан узоқроқ Янгикент қиш-
лоғига ўқитувчи қилиб юборишди. 
Бу қишлоқ яқинидан темир йўл ўтар 
экан. Юк ортилган поездларга осилиб 
бориб ўқитувчилик қилди. Ўқув йили 
тугаганидан сўнг  Қаршида очилган 
ўқитувчилар институтига ўқишга кир-
ди. Уни тамомлаб ўз қишлоғининг бо-
лаларига дарс бера бошлади. Кейинча-
лик Ғузор шаҳри яқинига кўчиб келиб, 
шаҳардаги 17-мактабда фаолиятининг 
охиригача ўқитувчилик қилди.

Насибали ота турмуш ўртоғи билан 
уч қиз ва етти ўғилни тарбиялаб, воя-
га етказди. Ўн фарзанднинг ҳаммаси 
бир касбнинг эгаси, оилаларида бах-
тли ҳаёт кечиришмоқда. Қизларидан 
Муқаддас ўқитувчиликни танлади, 
Юлдуз шифокор бўлиб элга хизмат 
қилиб келмоқда, Саодат эса зиё тарқа-
тувчи, кутубхонада ишлади.

Оиладаги бу тотувликдан бўлса ке-
рак чол билан кампир кексайганда 

ҳам тетик юришди. Бутун умри да-
лада меҳнат билан ўтган, ипак қур-
ти боқиб давлатга пилла топширган 
Маҳар момо ҳар йили қишлоқда су-
малак сайлининг бошида туради. Бу 
бағрикенг онахонни қишлоқдашлари 
бизнинг Анзират буви дейишади.

Юртимизнинг хотиржамлигини, 
халқимизнинг тани соғлиғини тилаб 
дуодан қўл узмайдиган қарияларнинг 
ўтказадиган бу тадбирлари қишлоқ 
эмас бутун туман аҳлига ибрат эди. 
Уларга ҳавас билан қаровчи ёш ке-
лин-куёвлар оиланинг бахти қаерда-
лигини улардан ўрганишлари керак 
бўлади.

Муаллифдан: Биз бу сатрларни 
ёзиб, матбуотда эълон қилиб, хо-
тин-қизлар байрами кунида Наси-
бали бобо ва Маҳар момоларнинг 
келин-қизларига совға топшириш 
маросимида ўқиб бермоқчи эдик. 
Уларнинг ўзига хос оилавий хурсан-
дчиликларига қўшилмоқчи эдик. Аф-
сус, дўконлардан харидини қилиб, 
совғаларни ҳозирлаб қўйган Насиба-
ли бобога бу галги оқибат маросими-
га бир неча кунлик умр етмай қолди. 
Аллоҳнинг иродаси экан. Насибали 
отанинг охиртлари обод бўлсин.

Ҳусниддин НУРИДДИНОВ

Ғузор туманида яшовчи Авазовлар оиласида бир ажойиб 
анъана бор: ҳар йили Халқаро хотин-қизлар куни 
Насибали бобо Авазов ўз нафақасидан йил давомида 
маблағ жамғаради. Жамғарган маблағидан ўз аёли ва 
келинлари ҳамда қизларига совға улашади. 94 ёшли 
отахоннинг ўнлаб йиллар давомидаги одати эди бу.

 Эълон

 Эълон

1.Объект номи: “Тошкент шаҳридаги “Давлат 
санъат музейи” маданий мерос объектида рестав-
рация, таъмирлаш-тиклаш ишларини бажариш”(ушбу 
объект бўйича тендер қайта ўтказилмоқда).

Объектнинг бошланғич нархи, ҚҚС билан 
–3 308 485 347сўм (шундан 2024 йилда ҚҚС билан 
– 1 500 000 000 сўм, 2025 йилда ҚҚС билан – 165 
424 267 сўм ва қолган ҚҚС билан 1 643 061 080 сўм 
манзилли рўйхат асосида маблағлар ажратилиб, бу-
юртмачининг махсус ҳисоб рақамига келиб тушгандан 
сўнг молиялаштирилади).

Ишларни тугаллаш муддати – 120 кун.
Харид тури: очиқ тендер.
2.Объект номи: “Самарқанд вилояти Нуробод 

тумани Араб Ота Тими МФЙда жойлашган “Араб 
ота” мақбарасида таъмирлаш-тиклаш ишларини 
амалга ошириш”.

Объектнинг бошланғич нархи, ҚҚС билан – 
589 578 463сўм.

Ишларни тугаллаш муддати – 90 кун.
Харид тури: очиқ танлаш.
Объектни молиялаштириш манбаси: Бюджет 

маблағлари ҳисобидан.
Бош пудратчи:“Маданий мерос объектлари 

реставрацияси дирекцияси” давлат муассасаси.
Манзил: Тошкент шаҳри Миробод тумани Т.

Шевченко кўчаси 1-уй.

Тендер ва танлов иштирокчиларига қуйи-
даги талаблар қўйилади:

доимий ходимлари, жумладан, муҳандис-тех-
ник ходимларига эга бўлиши;

ишлаб турган асосий воситалари, шу жумла-
дан, ишлаб чиқариш базаси, машина ва меха-
низмлар, кичик механизация воситаларига эга 
бўлиши;

ўз айланма маблағлари билан таъминланганли-
ги (кўрсаткич 0,2 коэффициентдан кам бўлмаган) 
ва тўловга қодирлиги (кўрсаткич 1,25 коэффици-
ентдан кам бўлмаган);

ўхшаш объектларда ишлаганлик тажрибаси 
мавжудлиги;

бажарилган ишлар, шу жумладан, ўз кучи би-
лан олдин бажарилган ишлар ҳажми ҳақидаги 
маълумотларни тақдим этиш.

Тендер ва танловда иштирок этиш учун белги-
ланган тартибга мувофиқ тегишли лицензияга эга 
бўлган иштирокчиларга рухсат этилади. 

Қуйидаги иштирокчиларга тендер ва танловда 

иштирок этишга рухсат берилмайди: 
қайта ташкил этилиш (бўлиниш, қўшилиш), туга-

тиш ёки банкротлик арафасида турганлар; мол-мулки 
мусодарага олинганлар ҳамда муассислик келишув, 
молиявий иштирок, холдинг ва бошқа шаклда ифода-
ланган бевосита ташкилий-ҳуқуқий ёки бир-бирига 
молиявий қарамлиги мавжудлар.

Иштирокчилар танишиб чиқиш ва таклифини 
тузиш мақсадида, лойиҳа ҳужжатлари, хусусан, лойи-
ҳанинг график қисми (чизмалари) тақдим этилиши 
ҳақида  ташкилотчисига мурожаат қилишга ҳақлидир.

Бош пудратчи ёки ташкилотчи объектнинг лойиҳа 
ҳужжатларини, шунингдек, унинг график қисмини 
(чизмаларнинг нусхаси ёки электрон варианти)ни  
иштирокчиларига уларнинг биринчи талабиданоқ 
тақдим этишга мажбур.

Иштирокчилар таклифлари ташкилотчи томо-
нидан иш кунлари соат 9-00 дан 18-00 гача қабул 
қилинади.

Ташкилотчи “STROY KONSALTING SERVIS” 
МЧЖга оферталарни тақдим этишнинг охирги 
муддати – оферталарни очиш куни ва вақтигача 
қуйидаги манзилда: Тошкент шаҳри Миробод 
тумани Шаҳрисабз кўчаси 16“а”- уй манзилдаги 
офиси (мўлжал: “Агросаноатлойиҳа” МЧЖ маъму-
рий биносининг 504-хонаси). тел:+99891 018-75-57.

Талабгор томонидан белгиланган тартибда тендер 
ва танлов бўйича харид қилиш ҳужжатларини олиш 
тўғрисида буюртманома ташкилотчига топширил-
ган ва тўлов қилинган кундан 2 кун ичида электрон 
кўринишда берилади.

Тендер ҳужжати битта тўпламининг нархи 
– 2 500 000 сўм

Танлов бўйича харид қилиш ҳужжатлари 
битта тўпламининг нархи – 1 500 000 сўм 

Таклифларни топшириш иштирокчининг тен-
дер ва танлов бўйича харид қилиш ҳужжатларида 
қўйилган талабларни ўргангани ва унда кўрсатил-
ган ишларни бажариш, ишларнинг физик ҳажмла-
ри, материал ва конструкциялар ҳажмлари ҳамда 
бошқа шартларга нисбатан лойиҳани тугаллашга 
таъсир этиши мумкин бўлган саволлар йўқлигига 
далолат ҳисобланади.

Таклифларни очиш эълон рўзномада чоп этил-
ганидан бошлаб, камида тендерларда ўн икки 
иш кунидан, танловларда беш иш кунидан сўнг 
ўказилади.

БАРЧА ҚУРИЛИШ ТАШКИЛОТЛАРИ ДИҚҚАТИГА!
“Маданий мерос объектлари реставрацияси дирекцияси” давлат муассасаси 

бош пудратчилигидаги қуйидаги объектларга ёрдамчи пудратчиларни аниқлаш учун 
ўтказилаётган тендер ва танловларга иштирокчиларни таклиф этади.

Козлова Любовь Ивановна  номига 1993 йил 2 мартда 05-02/8931 
рақами билан берилган хонадонга эгалик ҳуқуқини тасдиқловчи 
Давлат ордери йўқолганлиги муносабати билан бекор ҳисобланади.

Рузиматова Масуда Юлдашевна номига 1993 йил 20 декабрда  
берилган хонадонга эгалик ҳуқуқини берувчи 07-21/2056 сонли 
Давлат ордери йўқолганлиги муносабати билан ҳақиқий эмас деб 
ҳисобланади.

МЧЖ шаклидаги «GENOMICRONEX» хорижий корхонаси (СТИР: 
309301623) ўз Низом жамғармасини 1 088 382 813,83 сўмдан 184 
953 402,60 сўмгача камайтирилганлигини маълум қилади. Маълу-
мотлар учун телефон: +998(97) 330 02 89.

«ИП ООО «TORO CONS» уведомляет о снижении Уставного капи-
тала с 3 609 243 340 сум до 213 201 840 сум в связи с производствен-
ной необходимостью». Телефон для справок: +998 (90) 946 50 48.

МУАССИСЛАР:
Ўзбекистон Республикаси  

Вазирлар Маҳкамаси комплекси таркибидаги 
ҳамда бошқа дахлдор вазирлик ва идоралар.

Босишга топшириш вақти: 21.00
Босишга топширилди: 18.00

Бош муҳаррир: Чори ЛАТИПОВ
Таҳрир ҳайъати:
Иброҳим АБДУРАҲМОНОВ, Шавкат ҲАМРОЕВ,  
Актам ХАИТОВ, Маҳмуд ТОИР,
Ҳабиб ТЕМИРОВ (бош муҳаррир ўринбосари), 
Раимқул СУЯРОВ (бош муҳаррир ўринбосари).

Ўзбекистон Матбуот ва ахборот агентлиги томонидан 2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2. НАШР ИНДЕКСИ – 144. Буюртма Г-317. 1840 нусхада чоп этилди.
Газета таҳририят компьютер марказида терилди ва саҳифаланди.
Таҳририят манзили: Тошкент вилояти Қибрай тумани, Университет кўчаси, 2-уй. Телефонлар:  95-080-43-70, 99-050-69-45. 
Реклама ва эълонлар – (998 90) 317-19-16. e-mail:infoqishloqhayoti@mail.ru  Баҳоси келишилган нархда.

Газета “Шарқ” нашриёт-матбаа акциядорлик компанияси босмахонасида босилди.
Босмахона манзили: “Буюк Турон” кўчаси, 41-уй.       1  2  3  4  5  6

Корхонага “Минерал ўғит ва кимёвий маҳсулотлар ишлаб чиқариши” соҳалари бўйича халқаро даражадаги мувофиқлик сертификати берилган

Sovuq konteynerlarga ishlati-
layotgan materiallar ekologik toza 
bo'lib, transportda sovuq mahsu-
lotlarni saqlashda negativ ta'sir-
ni kamaytirishga yordam beradi. 
Shuningdek, bu konteynerlar mah-
sulotlarni sovuq saqlash uchun 
zarur bo'lgan energiyani samarali 
ishlatishga yordam beruvchi tex-
nologiyalar bilan jihozlangan bo'lib, 
energiya xarajatlarini kamaytiradi. 
Harorat va namlikni nazorat qilish 
imkonini beruvchi EKO sovuq kon-
teynerlar yuklarni saqlash va trans-
portlash davrida mahsulotlar uchun 
maqbul sharoitlarni ta'minlashga 
yordam beradi. Bu esa, yuklarning 

EKO
SOVUQ KONTEYNERLARI 
MUHIM AFZALLIKLARGA EGA

zarar ko'rmasdan, mahsulot sifati 
buzilmasdan yetib borishini ta'min-
laydi.

EKO sovuq konteynerlar mahsu-
lotlarni sovuq saqlash holatini moni-
tor qilish va nazorat qilish uchun 
eng so'nggi IoT (Internet of Things) 
texnologiyalaridan foydalanish im-
konini beradi. Bu texnologiyalar esa, 
konteynerlarni nazorat qilishni os-
onlashtiradi.

Eng muhimi, EKO sovuq kon-
teynerlarining moliyaviv tejamkor-
ligi, energiya samaradorligi yuqori. 
Mahsulotlar uchun maqbul saqlash 
sharoitlarini ta'minlash va trans-
portning umumiy moliyaviy xara-

jatlarini kamaytirish orqali ham 
moliyaviy foydani oshirish imkonini 
beradi. Qisqa qilib aytganda, maz-
kur konteynerlarining muhim afzal-
liklari ko'p bo'lib, logistik tizimlarida 
yuklarni saqlash va transportlashda 
ekologik va iqtisodiy echim sifati-
da muhim rol o'ynaydi. EKO sovuq 
konteynerlar transport sohasida kela-
jakda juda katta o'rin egallaydi. Ular 
ekologik tozalik, energiyani samara-
li ishlatish, yuklarni yaxshi saqlash 
sharoitlarini ta'minlash va texnologik 
rivojlanish muammolari ga yechim si-
fatida o'rtaga chiqmoqda. Keyingi yil-
larda, ulkan logistika kompaniyalari 
va transport sohasidagi boshqa tash-
kilotlar EKO sovuq konteynerlaridan 
foydalangan holda o'z faoliyatlarini 
yanada rivojlanti rishni rejalashtir-
ishadi. Bu konteynerlar transport 
sohasidagi mahsulotlarni yaxshi 
saqlash va yetkazib berish sharoitla-
rini yaxshilash, energiya ta'minoti va 
ishlatishini samarali qilish, ekologik 
muhitni saqlab qolish kabi muhim 
vazifalarni bajarishga yordam bera-
di. Shu bilan birga, IoT (Internet of 
Things) texnologiyalari dan foydal-
angan holda yuklarni nazorat qilish 
va monitoring qilish imkoniyatlarini 
oshirish, transport sohasidagi rivo-
jlanishni ta'minlaydigan asosiy fak-
tor bo'ladi. Sirasini aytganda, EKO 
sovuq konteynerlar kelajakda trans-
port sohasidagi iqtisodiy va ekologik 
rivojlanishni oshirishda katta o'rin 
egallaydi.

OKIL KARIMOV

Sovuq mahsulotlarni tashishda xavfsizlik va to'g'ri saqlash 
sharoitlarini ta'minlash juda muhimdir. Bu maqsadga yetishuv 
uchun EKO sovuq konteynerlarining ishlatilishi katta ahamiyatga 
ega. Bu konteynerlar, ekologik muhitni saqlab qolish, energiya 
ta'minoti va qulaylik kabi muhim afzalliklarga ega. Ushbu 
konteynerlarining eng muhim afzalliklarini ko'rib chiqamiz.

Барқарорлик ва мустаҳкамлик 
корхонани маҳаллий ва хорижий 
корхоналар олдида йирик ва рақо-
батбардош ишлаб чиқарувчи сифа-
тида тавсия этди. Бугунги кунда 
корхонада 40 дан ортиқ турдаги 
маҳсулотлар ишлаб чиқарилиб, 
улар қишлоқ хўжалиги, кимё, элек-
троника, металлургия, тўқимачи-
лик, озиқ-овқат саноатларида ва 
бош қа соҳаларда ҳам кенг қўлла-
нилади. Жаҳон бозорида истеъмол-
чилар учун рақобат тобора кучайиб 
бораётган бир шароит да корхона-
нинг муваффақияти кўп жиҳатдан 
маҳсулот сифатига боғлиқ. Шу 
сабабли корхонамиз томонидан 
маҳсулотларнинг ҳар томонлама, 
жумладан, сифати, ташқи кўри-
ниши бўйича жаҳон стандартла-
рига жавоб беришига, шунингдек, 
маҳсулотларнинг ташиш, ортиш 
ва сақлашда ўз хусусият ларини 
сақлашини таъминлашга алоҳи-
да эътибор қаратилади. Айнан шу 
тамойиллардан келиб чиқиб, анъа-
навий маҳсулотларимизни ҳам йил-
лар давомида такомиллаштириб 
янада ривожлантиришга алоҳида 
аҳамият берилмоқда. Жумладан, 
корхонамиз томонидан авваллари 
аммиакли селитра минерал ўғитига 
технологик жараёнларда қўшимча 
сифатида магнезит моддаси қўшил-
ган ва шу сабабли маҳсулот пушти 
рангда ишлаб чиқарилган. Аммиак-
ли селитра маҳсулоти ГОСТ 2-2013 
бўйича ишлаб чиқарилиб, унда маҳ-
сулотдаги азот миқдори 34,4 фоиз, 
маҳсулот ранги эса оқ рангдан оч 
пуштигача деб кўрсатилган. Жаҳон 
бозорларида оқ рангдаги аммиакли 

селитра маҳсулотига талаб юқори 
бўлганлиги ҳамда ҳамкорларнинг 
талабидан келиб чиқиб, бугун-
ги кунда корхонамиз томонидан 
ишлаб чиқарилаётган аммиакли 
селитра минерал ўғити оқ рангда 
ишлаб чиқарилмоқда. Бунга им-
портдан келтирилаётган “Агромаг 
3-300” маркали брусит хомашёси 
технологик жараёнда магнезит ўр-
нига қўшимча сифатида қўшилиши 
натижасида эришилмоқда. Амми-
акли селитрага брусит қўшилганда 
маҳсулот таркибидаги эримайдиган 
моддалар тезда ва осон ажралиб 
чиқади. Шу билан бирга, аммиак-
ли селитранинг донадорлиги, мус-
таҳкамлиги, сифатининг юқори 
бўлишини ҳамда ташиш, сақлаш 
ва қўллашда ўз хусусиятларини 
сақлаб қолишини таъминлайди. 
Бундан ташқари, маҳсулотнинг 
таркибида кальций ва магний ми-
кроэлементлари ҳосил бўлиб, ушбу 
элементлар туп роқда намликнинг 
сақланиши, азотнинг йўқолмасли-
ги ҳамда ўсимликлар томонидан 
яхши ўзлаштирилишига хизмат 
қилади ва экинларнинг ўзини ту-
тиб олиши, поясининг мустаҳкам 
бўлиши, ҳосилдорликнинг ошишига 
ижобий таъсир кўрсатади. Аммиак-
ли  селитра маҳсулотининг оқ ёки 
пушти рангда бўлиши унинг тар-
кибидаги азот миқдорига таъсир 
кўрсатмаслиги илмий жиҳатдан 
ҳам ўз тасдиғини топган. Маълумот 
учун: Россия ва Қозоғис тоннинг 
етакчи азотли ўғитлар ишлаб чиқа-
риш корхоналарининг аммиакли 
селитра маҳсулоти ҳам оқ рангда 
ишлаб чиқарилади.

Корхонада анъанавий маҳсулот-
лардан ташқари янги турдаги ми-
нерал ўғитлардан суюқ азотли ўғит 
– КАС, сульфат калий, нитрат маг-
ний, сульфат магний, сувда эрув-
чан хлорсиз комплекс ўғит NPKS, 
сувда эрувчан азот-фосфор-калийли 
комплекс минерал ўғит NPK каби 
янги турдаги минерал ўғитлар ҳам 
ишлаб чиқарилмоқда.

“Maxam-Chirchiq” АЖда Инте-
гралланган менежмент тизими 
(ИМТ) халқаро стандартлар ИСО 
9001 “Сифат менежменти тизими”, 
ИСО14001 “Экологик менежмент 
тизими”, ИСО 50001 “Энергомене-
жмент тизими”, ИСО 45001 “Соғ-
лиқни сақлаш ва касбий хавфсиз-
ликни таъминлаш менежменти 
тизими” талабларига мувофиқ 
жорий этилган ва фаолият олиб 
бормоқда. Корхонамизда ҳар бир 
босқич ишлаб чиқарилган маҳсу-
лот учун лаборатория таҳлиллари 
ўтказилиб, сифат паспорти берил-
ган ҳолда харидорларга етказила-
ди.

Ўтказилган сертификация аудит 
натижалари бўйича корхонага “Ми-
нерал ўғит ва кимёвий маҳсулотлар 
ишлаб чиқариши” соҳалари бўйича 
халқаро даражадаги мувофиқлик 
сертификати берилган, бу эса ўз 
йўлида ички бозорни кенгайтириш 
ва экспорт салоҳиятини оширишга 
имкон яратади.

Корхонада ишлаб чиқарилаёт-
ган аммиакли селитра ва бошқа 
маҳсулотлар рақобатбардош ҳисоб-
ланиб, ички бозорга биржа савдо-
лари орқали сотилмоқда ҳамда 
Қозоғистон, Тожикис тон, Латвия, 
Литва, Эстония, Чехия, Греция 
каби мамлакатларга экспорт қи-
линмоқда.

Корхонамиз маҳсулотлари хақи-
да тўлиқ маълумотларни www.
maxam-chirchiq.uz расмий веб- 
сайтидан олишингиз мумкин.

“Maxam-Chirchiq” АЖ
матбуот хизмати

“Maxam-Chirchiq”
йиллик85ишлаб чиқариш 
тажрибасига эга

“Maxam-Chirchiq” АЖ Ўзбекистонда биринчи ташкил этилган азотли ўғитлар 
ишлаб чиқариш корхонаси бўлиб,  85 йиллик ишлаб чиқариш тажрибасига эга.


